Blok- xona hajmli elementlardan binoni montaj qilish texnologiyasi.

Asosiy tayanch iboralar:

Montaj konstuksiyalari sonini kamaytirish; yaxlit blok; blok-xona; “qalpoq”; “stakan”; reja o’qlari; traversa; fiksator; montaj gorizonti; majburiy montaj usuli; 5-kishilik zveno; choklarni sifatli to’ldirish va b.

Bino va inshoatlarni hajmiy blok- xona, blok – kvartira tarzida montaj qilish birinchidan montaj konstruksiyalar sonini kamaytiradi, mehnat unumdorligini oshiradi va nihoyat qurilish muddatini qisqarishiga olib keladi. Ularni joyiga o’rnatiboq, o’zaro biriktirish qo’shimcha moslamalar talab qilmaydi.

Agar hajmiy blok- xona yoki blok- kvartira zavod sharoitida to’liq tayyorgarlik bo’lsa, ya’ni ichki pardozlari va mebellari o’rnatgan bo’lsa qurilish muddati yanada qisqaradi.

Hajmiy bloklarning turlari. Binoning yaxlit betondan bir yoki bir necha xonaga mo’ljallab tayyorlangan yaxlit konstruktiv elementlari hajmiy bloklar deb ataladi.

Yaxlit hajmiy bloklar tayyorlanish usuliga qarab quyidagicha ataladi:

“qapqoq”- bu turdagi blok to’ntarilgan qutini eslatadi; unga keyinchqlik pol plitalari biriktiriladi:

“stakan” – bu blok keyinchalik ship panellari ulanadi:

“yotiq stakan”- bu blok old devoir bo’lmaydi: bu devor o’rnigakeyinchalik tashqi panel o’rnatiladi.

Hajmiy bloklar qanday maqsadga mo’ljallanganligiga qarab, oshxona-sani-tariya bloklari, zina bloklari va xona bloklar kabi turlarga ajratiladi.

Bloklarni tashish. Tayyor bloklarning massasi 18-25 tonna keladi: ular maxsus johozlangan maydonchasi КрАЗ-219Б va  КрАЗ-221 avtomobillarida, shiningdek egar nusxa МАЗ-504 tortuvchi va yarim tirkamadan tashkil topgan avtopezdda tashiladi.

Hajmiy blokni montaj qiliashda qo’riladigan tayyorgarlik ishlari. Bloklarni montaj qilishdan oldin reja o’qlari chiqariladi, bloklar o’rnatiladigan joylar belgilanadi va montaj gorizontining o’rni aniqlanadi.

Tayanch yuzlari tayyorlash bloklarning qay tarzda tayanib turishiga hamda bloklar juftkashgan joydagi gorizontal tirqishlarga bog’liq.

Perimetri bo’yicha bir to’g’ri chiziqda tayanib turadigan bloklar uchun qorishma qatlami 100-120mm kenglikda yotqiziladi. Gorizontal choklarga sintetik pardaga o’ralgan issiqlik izolyasiyasi ashyosi bog;lami joylanadi.

Hajmiy bloklarni ilmoqlash, o’rnatish va tekshirish

Hajmiy bloklar montaj hakqasidan traversa bilan ko’tariladi; ilmoqning pishiqligini va ilmoqlari blokni puxta ilib olganligi tekshirib ko’rish uchun blok avval erdan faqat 20-30 sm balandlakda ko’tariladi. Blokning chayqalishoga yo’l qo’ymaslik uchun traversaning burchagiga bog’langan arqon bilan tarang tortib turiladi.

Hajmiy bloklarni o’rnatish quyidagi operatsiyalarni o’z ichiga oladi:

to’g’irlash- bunda blok o’rnatiladigan joy tepasidan 20-30 sm balandlikda osilib turadi:

pastda joylashgan (ilgari o’rnatilgan) blokning tashqi qirrasi yoki o’qlardagi choziqlarga qarab orientirlash:

loyihada ko’rsatilgan vaziyatda o’rnatishda: bunda blok tayanch maydonchalarga tegib turishi, lekin ularga tayanmasligi lozim. Ana shu vaqtda o’rnatiladigan elementlar orasidagi tirqishning kengligi blok qirralarining tikligi, blok tashqi yuzasi bilan binoning fasad tekisligining bir- biriga mosligi tekshirila-di. 

Blok o’rnatoladigan joyiga tushirilgach, uning vaziyati tekshiriladi, so’ngra kran ilmoqlari blok halqalaridan chiqariladi.

Hajmiy bloklarni besh kishidan iborat zveno o’rnatiladi. Ish paytida zveno boshlig’i blok o’rnatiladigan balandlikda joylashadi: ikkinchi montajchi orqa devorcha tomonda turadi: uchinchi montajchi ilgari o’rnatilgan blok ustiga chiqib olib, zveno boshlig’i bilan birgalikda blokning tashqi qirrasini tegishli tomonga yo’naltiradi. Zveno qolgan a’zolari ilmoqlarini ilintirish va chiqarib olish hamda quyma elementlarni payvandlab biriktirish bilan shug’illanadi.

Montaj ishlarini bajarish izchilligi. Binoning birinchi qavatidan bloklar o’rtasidan cheti tomon o’rnatiladi, shunday qilgandan rejalash ishlarida xato yuz bermaydigan va yig’ma elementlar o’lchami aniq chiqadi.

Binoning keying qavatlari bloklarini o’rnatishda ilgari yotqizilgan bloklar-ning qirralariga qarab mo’ljal olinadi. Krandan uzoqdagi qatorning bloklari birinchi navbatda o’rnatiladi.

Ko’p qavatli binolarni yopmalarni ish usulida montaj qilish- bu usulning asosiy ma’nosi shundan iboratki, yer sathidan ustunlar to’ri bo’yicha barcha qavat orayopmai va yopmasi qo’yma qo’yib olinadi, so’ng ularni ustunlar bo’ylab domkratlar yordamida ko’tarilib loyiha holatga keltirilib, ular ustunlarga mahkamlanadi. 

Bunday texnologiyada qavat ustidagi barcha konstruksiyalarni yerda bajarib olib, so’ng uni kransiz to’laligicha yoki ayrim bo’lak sifatida ko’tarib o’rnatiladi. Bu usul katta maydonda konstruksiyalrning fazoviy mustahkamligini ta’minlash imkonini yaratadi.

Turar joy ba jamoat binolarni qavatlarini yoki yopmalarni ko’tarish usulda qachonki bino alohida loyiha asosida qurilsa, tog’li sharoit, yuqori yer silkinishi mintaqalarida va qurilish uchun ajratilgan joy tor bo’lganda qo’l keladi.

Ko’p qavatli sanoat binoli montajida qachonki, bino uchun standart konstruksiyalarni qo’llash imkoni bo’lmaganda qo’llaniladi.

Orayopma va yopmalarni betondan qo’yish davomida ular orasiga sintetik parda qo’yilib, ularni o’zaro yopishishi oldi olinadi. Yopmalarga beton qo’yish davomida muhandislik jihozlar o’tkazish oraliqlari, teshiklari qoldirib ketiladi va ular metall qoplama bilan qoplanadi bu qoplamalar plita orasida chiqqan armaturaga payvandlanadi.

Orayopmalr ustunning ma’lum qavati yoki yarusiga o’rnatilgan maxsus ko’targichlar yordamida ko’tarib olinadi. Chordok yopmasi yoki oxirgi yopma ko’tarilib, loyiha holatiga keltirilib, vaqtincha qotirgach qolgan yopmalar navbat- navbat ko’tarilib, joyiga o’rnatiladi (bundan faqat birinchi va ikkinchi qavat yopmasi mustasno).

Chordoq yoki yopma plita ko’tarilib, zarur balandlikka ko’tarilib, doimiy mahkamlagich, usti bo’shab qolgan yopma ustiga yer sathida ushbu qavatdagi barcha konstruksiyalar yig’ib olinadi. Hamma ish yakunlangach, gidravlik ko’targich bilan ko’tarilib, oldingi o’rnatgan yopmaga pastki tomondan olib borib yopishtiriladi va ushbu jarayon toki butun bino bitguncha qadar davom etiladi. 
Bloklarning birikish joylardagi tirqishlarni berkitish. Gorizontal choklar (bloklar orasidagi orayopma sathidagi tirqishlar) montaj jarayonida berkitiladi.

Vertikal tirqishlarga ruberoidga o’ralgan issiqlik izolyatsiyasi paketi tiqiladi: paket ilgari o’rnatilgan blokning vertikal tekisligiga bitum mastika bilan yopishti-riladi.

Choklar tashqi tomondan sement tomondan sement qorishma bilan suvob bekitiladi: bu vaqtda montajchi ilgari o’rnatilgan bloklarning montaj halqalariga osilgan kajavada turib ishlashi kerak.
Nazorat uchun savollar.
1. Bino va inshootlarni hajmiy bloklardan tiklashning samarali omillari nimalardan iborat?
2. Hajmiy bloklarning qanday turlari mavjud?
3. Hajmiy bloklarni tashish qay tarzda amalga oshiriladi?
4. Hajmiy bloklarni montaj qilishdagi tayyorgarik ishlarining tarkibini izohlab bering?
5. Hajmiy bloklar montajida qo’llaniladigan jihozlar, moslamalar, mexanizm va kranlar to’g’risida?
6. Montaj ishlarini bajarish izchilligi qanday amalga oshiriladi?
7. Ko’p qavatli binolarni yopmalarni ko’tarish usulida montaj qilish qaysi holatlarda va qanday bajariladi?
8. Choklarni bekitish va ishlar sifatining nazorati qanday amalda bajariladi?
